
ԱՄՓՈՓԱԹԵՐԹ
«ՀԱՏՈՒԿ ՊԵՏԱԿԱՆ ՊԱՇՏՊԱՆՈՒԹՅԱՆ ԵՆԹԱԿԱ ԱՆՁԱՆՑ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԶԻՆՎԱԾ ՈՒԺԵՐԻ ԿԱՐԳԱՊԱՀԱԿԱՆ ԿԱՆՈՆԱԳԻՐՔ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՐՏԱՔԻՆ ՀԵՏԱԽՈՒԶԱԿԱՆ ԳՈՐԾՈՒՆԵՈՒԹՅԱՆ ԵՎ ԱՐՏԱՔԻՆ ՀԵՏԱԽՈՒԶՈՒԹՅԱՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՏԵՍԱՆԿԱՐԱՀԱՆՈՂ ԿԱՄ ԼՈՒՍԱՆԿԱՐԱՀԱՆՈՂ ՍԱՐՔԵՐՈՎ ՀԱՅՏՆԱԲԵՐՎԱԾ ՃԱՆԱՊԱՐՀԱՅԻՆ ԵՐԹԵՎԵԿՈՒԹՅԱՆ ԿԱՆՈՆՆԵՐԻ ԽԱԽՏՈՒՄՆԵՐԻ ՎԵՐԱԲԵՐՅԱԼ ԳՈՐԾԵՐՈՎ ԻՐԱԿԱՆԱՑՎՈՂ ՎԱՐՉԱԿԱՆ ՎԱՐՈՒՅԹԻ ԱՌԱՆՁՆԱՀԱՏԿՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ մասին», «ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	1. ՀՀ առողջապահության նախարարություն
	18.07.2024թ.

	
	№ ԱԱ/02.2/20990-2024

	Համաձայն «Բնակչության բժշկական օգնության և սպասարկման մասին» օրենքի շտապ և անհետաձգելի բժշկական օգնությունը բժշկական կազմակերպություններից դուրս իրականացվում է շտապօգնության կանչի վայրում, ներառյալ՝ մասնագիտացված շտապօգնությունը, ինչպես նաև բժշկական տարհանման ժամանակ՝ տրանսպորտում (օրենքի հոդված հոդված 3-ի 4-րդ մասի 1-ին կետ): Շտապ և անհետաձգելի բժշկական օգնությունը ցուցաբերվում է ՀՀ օրենսդրությամբ սահմանված կարգով շտապ և անհետաձգելի բժշկական օգնության և սպասարկման համապատասխան տեսակի գործունեության լիցենզիա ունեցող բժշկական կազմակերպությունների կողմից: Միաժամանակ, շտապ և անհետաձգելի բժշկական օգնության կարիք ունեցող անձանց բժշկական օգնությունը կազմակերպվում է դեպքի վայրում, ինչպես նաև բժշկական հաստատություն տեղափոխելիս՝ շտապ բժշկական օգնության մեքենայում՝ շտապ բժշկական օգնության բրիգադայի բուժաշխատողների կողմից:
Ելնելով վերոգրյալից առաջարկվում է հստակեցնել Նախագծի հոդված 3-ի 1-ին կետում նշված «շտապ և անհետաձգելի բժշկական օգնության կարիք ունեցող ֆիզիկական անձանց բժշկական օգնություն և սպսարկում իրականացնող հաստատություններ հասցնելու» գործառույթը:
	Ընդունվել է
Նախագծի 3-րդ հոդվածի 1-ին կետում նշված «շտապ և անհետաձգելի բժշկական օգնության կարիք ունեցող ֆիզիկական անձանց բժշկական օգնություն և սպասարկում իրականացնող հաստատություններ հասցնելու» գործառույթը բխում է մշտական կամ ժամանակավոր գտնվելու վայրերում, այդ թվում՝ երթևեկության ժամանակ պետական պահպանության օբյեկտների շտապ և անհետաձգելի բժշկական օգնության և սպասարկման կազմակերպումն ապահովելու Ծառայության հիմնական խնդրից («Հատուկ պետական պաշտպանության ենթակա անձանց անվտանգության ապահովման մասին» օրենքի 11-րդ հոդվածի 1-ին մասի 8-րդ կետ), ինչպես նաև պետական պահպանության օբյեկտներին շտապ և անհետաձգելի բժշկական օգնության և սպասարկման կազմակերպումն ապահովելու պարտականությունից (նույն օրենքի 12-րդ հոդվածի 1-ին մասի 12-րդ կետ):
Հարկ է նշել նաև, որ Ծառայության կազմում գործում է փորձառու մասնագետներով համալրված բժշկական ապահովման ստորաբաժանում, որի ուժերի միջոցով էլ համակարգվում և իրականացվում է վերոնշյալ գործառույթը: 

	2. ՀՀ արտաքին հետախուզության ծառայություն
	02.07.2024թ.

	
	№ 99-2024

	Դիտողություններ և առաջարկություններ չունի:
	

	3. ՀՀ վարչապետի աշխատակազմի քաղաքացիական ծառայության գրասենյակ
	04.07.2024թ.

	
	№ 42/45.11/23425-2024

	Դիտողություններ և առաջարկություններ չունի:
	

	4. ՀՀ անվտանգության խորհրդի գրասենյակ
	09.07.2024թ.

	
	№ 23774-2024

	Դիտողություններ և առաջարկություններ չունի:
	

	5. ՀՀ քննչական կոմիտե
	22.07.2024թ.

	
	№ 01/22/222810-2024

	Ազգային անվտանգության մարմիններում ծառայության մասին օրենքում լրացում կատարելու մասին ՀՀ օրենքի նախագծի (այսուհետ՝ Նախագիծ) հոդված 1-ով առաջարկվում է նշված օրենքի նախաբանը լրացնել հետևյալ բովանդակությամբ նոր պարբերությամբ.

«Սույն օրենքով լիազոր մարմնի ղեկավարին վերապահված լիազորություններից օգտվում է Հայաստանի Հանրապետության պետական պահպանության ծառայության պետը «Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքով չկարգավորված մասերով:»:

Գտնում ենք, որ Նախագծով նախատեսվող լրացումը դուրս է Ազգային անվտանգության մարմիններում ծառայության մասին ՀՀ օրենքի կարգավորման առարկայի շրջանակներից, ուստի առաջարկում ենք այն նախատեսել Հատուկ պետական պահպանությանն ենթակա անձանց անվտանգության ապահովման մասին ՀՀ օրենքի նախաբանում՝ այն լրացնելով հետևյալ բովանդակությամբ նոր պարբերությամբ. 

«Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքով չկարգավորված դեպքերում Հայաստանի Հանրապետության պետական պահպանության ծառայության պետն օգտվում է «Ազգային անվտանգության մարմիններում ծառայության մասին  Հայաստանի Հանրապետության օրենքով լիազոր մարմնի ղեկավարին վերապահված լիազորություններից:»:
	Ընդունվել է
Նախագծով առաջարկվում է համապատասխան կարգավորումները նախատեսել «Հատուկ պետական պաշտպանության ենթակա անձանց անվտանգության ապահովման մասին» օրենքի 10-րդ հոդվածում նոր լրացվող 3.1-ին մասով:

	6. ՀՀ գլխավոր դատախազություն
	27.12.2023թ.

	
	№ 2015-363-2023

	Դիտողություններ և առաջարկություններ չունի:
	

	7. ՀՀ պաշտպանության նախարարություն
	15.07.2024թ.

	
	№ ՊՆ/510/7396-2024

	Դիտողություններ և առաջարկություններ չունի:
	

	8. ՀՀ ազգային անվտանգության ծառայություն
	10.07.2024թ.

	
	№ 11/1004

	«Ազգային անվտանգության մարմիններում ծառայության մասին» օրենքում լրացում կատարելու մասին» օրենքի նախագծով օրենքի նախաբանում լրացվող՝ Պետական պահպանության ծառայության պետի լիազորությունների վերաբերյալ դրույթը դուրս է «Ազգային անվտանգության մարմիններում ծառայության մասին» օրենքի կարգավորման առարկայի շրջանակներից: Ելնելով վերոգրյալից՝ առաջարկվում է շրջանառվող նախագծի փոխարեն համապատասխան կարգավորումներ նախատեսել «Հատուկ պետական պաշտպանության ենթակա անձանց անվտանգության ապահովման մասին» օրենքի 10-րդ հոդվածի 3-րդ մասում:

Փաթեթում ներառված մյուս նախագծերի վերաբերյալ առաջարկություններ չկան:
	Ընդունվել է 
Նախագծով առաջարկվում է համապատասխան կարգավորումները նախատեսել «Հատուկ պետական պաշտպանության ենթակա անձանց անվտանգության ապահովման մասին» օրենքի 10-րդ հոդվածում նոր լրացվող 3.1-ին մասով:

	9. ՀՀ հակակոռուպցիոն կոմիտե
	12.07.2024թ.

	
	№ 18-7135-24

	Դիտողություններ և առաջարկություններ չունի:
	

	10. ՀՀ ֆինանսների նախարարություն
	17.07.2024.

	
	№ 01/11-1/15279-2024

	Նախագծի 9-րդ հոդվածով նախատեսվում է «Հատուկ պետական պաշտպանության ենթակա անձանց անվտանգության ապահովման մասին» օրենքի 18-րդ հոդվածը շարադրել հետևյալ խմբագրությամբ.
«Հոդված 18. Ծառայության ծառայողների և նրանց ընտանիքների անդամների սոցիալական պաշտպանվածությունը 

1.  Ծառայության ծառայողների և նրանց ընտանիքների անդամների սոցիալական պաշտպանվածությունն իրականացվում է ազգային անվտանգության մարմիններում ծառայողների և նրանց ընտանիքների անդամների սոցիալական ապահովության հարաբերությունները կարգավորող օրենսդրությանը համապատասխան։ Ընդ որում՝ Ծառայության ծառայողների և նրանց ընտանիքների անդամների սոցիալական պաշտպանվածությունն իրականացվում է նույն ծավալով և ընթացակարգերով, ինչպես ազգային անվտանգության մարմիններում ծառայողների և նրանց ընտանիքների անդամների սոցիալական ապահովությունը:

2. Ծառայության ծառայողները և նրանց ընտանիքի անդամները Հայաստանի Հանրապետության պետական բյուջեի միջոցների հաշվին ապահովվում են բժշկական օգնությամբ՝ Հայաստանի Հանրապետության ազգային անվտանգության ծառայության գերատեսչական ռազմաբժշկական հաստատությունում:»:

Հիմք ընդունելով առողջապահության ոլորտում իրականացվող քաղաքականությունը և վարչապետի մոտ 2023 թվականի դեկտեմբերի 18-ին կայացած խորհրդակցության արձանագրության (№ Վ/198-2023) 1.12-րդ կետը՝ հայտնում ենք, որ անհրաժեշտ է ներկայացնել հիմնավորում ՀՀ պետական պահպանության ծառայության (այսուհետ՝ Ծառայություն) ծառայողների և նրանց ընտանիքների անդամների ՀՀ ազգային անվտանգության ծառայության գերատեսչական ռազմաբժշկական հաստատությունից օգտվլու նպատակահարմարության վերաբերյալ:

Միաժամանակ առաջարկում ենք դիտարկել Ծառայության ծառայողների և նրանց ընտանիքների անդամների բժշկական օգնության ապահովումը ՀՀ առողջապահության նախարարության համակարգում ներառելու հնարավորության հարցը:
	Ընդունվել է
Հաշվի առնելով, որ ՀՀ ԱԱԾ-ից Ծառայության առանձնացման հետևանքով Ծառայության համար առանձին գերատեսչական բուժհաստատության ստեղծումը կառաջացնի հսկայական ֆինանսական հետևանքներ, ՀՀ ԱԱԾ գործընկերների հետ աշխատանքային քննարկման արդյունքում նպատակահարմար է գտնվել շարունակել Ծառայության ծառայողների և նրանց ընտանիքների անդամների բժշկական օգնության ապահովումը ՀՀ ԱԱԾ գերատեսչական ռազմաբժշկական հաստատությունում: 

Հաշվի է առնվել նաև այն հագամանքը, որ Ծառայության ծառայողների և նրանց ընտանիքների անդամների բժշկական օգնության ապահովումն արդեն իսկ երկու տասնամյակից ավել իրականացվում է ՀՀ ԱԱԾ գերատեսչական ռազմաբժշկական հաստատությունում:
Բացի այդ, հարկ է նշել, որ ՀՀ կառավարության 2003 թվականի դեկտեմբերի 18-ի «Հայաստանի Հանրապետության կառավարությանն առընթեր ազգային անվտանգության ծառայության ռազմաբժշկական հանձնաժողովի ձևավորման ու գործունեության կարգը և պայմանները սահմանելու մասին» №1749-Ն որոշման հեվելվածի 1.1-ին կետի համաձայն ՀՀ ԱԱԾ ռազմաբժշկական հանձնաժողովն իրականացնում է նաև ՀՀ ՊՊԾ զինծառայողների, զինվորական ծառայության և աշխատանքի ընդունվող թեկնածուների ռազմաբժշկական փորձաքննությանն առնչվող աշխատանքները:
Ինչ վերաբերվում է Ծառայության ծառայողների և նրանց ընտանիքների անդամների բժշկական օգնության ապահովումը ՀՀ առողջապահության նախարարության համակարգում ներառելու հնարավորության հարցին, ապա դրա դեպքում կխաթարվի Ծառայության բնականոն գործունեությունը՝ առաջ բերելով անվտանգային մի շարք ռիսկեր: Մասնավորապես, ՀՀ ԱԱԾ ռազմաբժշկական վարչության պոլիկլինիկայի կողմից Ծառայության զինծառայողներին, նրանց ընտանիքի անդամներին, ինչպես նաև կենսաթոշակառուներին մատուցվող ծառայությունները բժշկական այլ հաստատությունների կողմից իրականացվելու դեպքում, անկախ վերջիններիս կամքից, կարող է բացահայտվել ծառայողների ինքնությունը և թվաքանակը՝ բացահայտելով գաղտնի տեղեկություններ: Դրա արդյունքում Ծառայության կողմից իրականացվող աշխատանքը կդառնա ոչ արդյունավետ, ինչը Հայաստանի Հանրապետությանը կհասցնի զգալի վնաս, իսկ ծառայողներն ու նրանց ընտանիքի անդամները կդառնան խոցելի: 

Բացի այդ՝ հնարավոր չի լինի օպերատիվորեն տեղեկանալ, թե տվյալ ծառայողն ինչ գանգատի կամ հիվանդության պատճառով է դիմել բժշկական հաստատություն և ինչ ախտորոշում է նրան տրվել, իսկ ծառայողների պիտանիությունը ծառայությանը որոշվում է կախված վերջիններիս առողջական վիճակից։ Մասնավորապես, ծառայողների առողջական վիճակով է պայմանավորված նրանց՝ համապատասխան պաշտոնում կամ ստորաբաժանումում ծառայելու հնարավորությունը: Հարկ է նշել, որ անձնակազմի առողջական վիճակը պարբերաբար գնահատվում է ՀՀ ԱԱԾ ռազմաբժշկական վարչության ռազմաբժշկական հանձնաժողովի կողմից, ինչպես նաև ամենամյա բժշկական կանխարգելիչ միջոցառումների միջոցով:
Հաշվի առնելով վերոգրյալը և այն հանգամանքը, որ ռազմաբժշկական վարչության աշխատանքի բնույթը էապես տարբերվում է քաղաքացիական բժշկական հաստատությունների աշխատանքից, գտնում ենք, որ Ծառայության ծառայողների և նրանց ընտանիքների անդամների բժշկական օգնության ապահովումը ՀՀ առողջապահության նախարարությանը փոխանցելը նպատակահարմար չէ։ 

	11. ՀՀ աշխատանքի և սոցիալական հարցերի նախարարություն
	17.07.2024թ.

	
	№ ՆՄ/ԳԽ/22490-2024

	1.  Նախագծի 7-րդ հոդվածից հանել «կենսաթոշակի ապահովման» բառերը, «կարգավորվում են «Ազգային անվտանգության մարմիններում ծառայության մասին» օրենքով» բառերը փոխարինել «կարգավորվում են, կենսաթոշակային ապահովությունն իրականացվում է «Ազգային անվտանգության մարմիններում ծառայության մասին» օրենքով» բառերով՝ հաշվի առնելով «Ազգային անվտանգության մարմիններում ծառայության մասին» օրենքի 48-րդ հոդվածը:
	Ընդունվել է
Հարկ է նշել, որ հավանաբար Ձեր առաջարկում տեղ է գտել տեխնիկական վրիպակ, քանի որ ըստ երևույթի, առաջարկվող փոփոխությունը վերաբերվում է ոչ Նախագծի 7-րդ հոդվածին (նոր խմբ.՝ 8-րդ), այլ Նախագծի 7-րդ հոդվածով խմբագրվող Օրենքի 16.3-րդ հոդվածին:

	2. 6-րդ հոդվածով «Հատուկ պետական պաշտպանության ենթակա անձանց անվտանգության ապահովման մասին» օրենքի (այսուհետև՝ Օրենք) 16.2-րդ հոդվածի նոր խմբագրությամբ շարադրվող 3-րդ մասի «ներկայիս» բառը փոխարինել «տվյալ» բառով:
	Ընդունվել է

	3.  8-րդ հոդվածով Օրենքի նոր խմբագրությամբ շարադրվող 17.1-ին հոդվածում

1) 22-րդ մասում «աշխատակիցներով» բառը փոխարինել «աշխատողներով» բառով՝ ՀՀ աշխատանքային օրենսգրքով սահմանված եզրույթների միատեսակ կիրառությունն ապահովելու համատեքստում.
	Չի ընդունվել
«Հաստիքային գաղտնի աշխատակից» եզրույթն օգտագործվել է «Օպերատիվ-հետախուզական գործունեության մասին» օրենքով սահմանված եզրույթների միատեսակ կիրառությունն ապահովելու համար:

	2) լրացնել նոր մասով կարգավորում, որով ատեստավորման ժամկետ կսահմանվի նաև արձակուրդում կամ գործուղման մեջ գտնվող կամ ժամանակավոր անաշխատունակ ծառայողի մասով (նման կարգավորում նախատեսված է, օրինակ, Օրենքի 17.1-ին հոդվածի գործող 8-րդ մասով): 
	Չի ընդունվել 
Օրենքի 17.1-ին հոդվածի 4-րդ մասի համաձայն Ծառայության ծառայողները հավելավճար հաշվարկելու նպատակով ատեստավորմանը մասնակցում են կամավոր: 

Հարկ է նշել, որ յուրաքանչյուր ծառայող ինքնուրույն է գնահատում իր ունակությունները և պատրաստավածության աստիճանը՝ հավելավճար հաշվարկելու նպատակով ատեստավորմանը դիմելու համար:

ՈՒստի արձակուրդում կամ գործուղման մեջ գտնվող կամ ժամանակավոր անաշխատունակ ծառայողի համար հավելավճար հաշվարկելու նպատակով ատեստավորման համար ծառայության անցնելուց հետո որևէ ժամկետում (այդ թվում՝ երկամսյա) դիմելու պահանջ սահմանելն անհարկի սահմանափակում է ծառայողի հնարավորությունը դիմելու հավելավճար հաշվարկելու նպատակով ատեստավորման համար: Բացի այդ, Ծառայության որոշ ծառայողներ տարվա ընթացքում հաճախակի մեկնում են գործուղման թե՛ ՀՀ տարածքում, թե՛ արտերկիր, ինչը գործող կարգավորման համատեքստում նրանց մասնակցությունը դարձնում է գործնականօրեն անհնար:   
Ելնելով վերոգրյալից, առաջարկը ընդունելի չէ:

	12. ՀՀ աշխատանքի և սոցիալական հարցերի նախարարություն

	30.07.2024թ.

	
	№ ՆՄ/ԳԽ/23931/2024

(ի լրումն 17.07.2024թ. № ՆՄ/ԳԽ/22490-2024 գրության)

	Հայտնում եմ, որ ՀՀ պետական պահպանության ծառայությունից 28.06.2024թ. թիվ 19/1042 գրությամբ ստացված՝ «Հատուկ պետական պաշտպանության ենթակա անձանց անվտանգության ապահովման մասին» օրենքում և հարակից օրենքներում փոփոխություններ և լրացումներ կատարելու մասին» օրենքի նախագծի վերաբերյալ Աշխատանքի և սոցիալական հարցերի նախարարությունը առաջարկել էր փոփոխություններ կատարել նախագծի 7-րդ հոդվածում, մինչդեռ խնդրո առարկա առաջարկը բովանդակային առումով վերաբերում էր նախագծի 7-րդ (նոր խմբագրությամբ 8-րդ) հոդվածով խմբագրվող՝ «Հատուկ պետական պաշտպանության ենթակա անձանց անվտանգության ապահովման մասին» օրենքի 16.3-րդ հոդվածին։

Ելնելով վերոգրյալից, առաջարկում ենք «Հատուկ պետական պաշտպանության ենթակա անձանց անվտանգության ապահովման մասին» օրենքում լրացումներ և փոփոխություններ կատարելու մասին» օրենքի նախագծի 7-րդ (նոր խմբագրությամբ 8-րդ) հոդվածը շարադրել հետևյալ խմբագրությամբ․
Հոդված 7. Օրենքի 16.3-րդ հոդվածի 1-ին մասից հանել «ծառայողների ատեստավորման,» բառերը, «և կենսաթոշակի ապահովման հետ կապված հարաբերությունները» բառերը փոխարինել «հետ կապված հարաբերությունները՝ սույն օրենքով չկարգավորված մասով, կարգավորվում են, կենսաթոշակային ապահովությունն իրականացվում է «Ազգային անվտանգության մարմիններում ծառայության մասին» օրենքով» բառերով, իսկ «13» թիվը փոխարինել «23» թվով:»։

Արդյունքում «Հատուկ պետական պաշտպանության ենթակա անձանց անվտանգության ապահովման մասին» օրենքով, ինչպես գործող խմբագրությամբ, այնպես էլ նախագծի ընդունման դեպքում կսահմանվի, որ Պետական պահպանության ծառայության ծառայողների կենսաթոշակային ապահովությունը կիրականացվի «Ազգային անվտանգության մարմիններում ծառայության մասին» օրենքով, որի համաձայն՝ Պետական պահպանության ծառայության ծառայողներն ունեն զինվորական կենսաթոշակի իրավունք:
	Ընդունվել է


	13. ՀՀ տարածքային կառավարման և ենթակառուցվածքների նախարարություն
	15.07.2024թ.

	
	№ ԳՍ/21.1/22124-2024

	Դիտողություններ և առաջարկություններ չունի:
	

	14. Միջազգային իրավական հարցերով ներկայացուցիչ
	11.07.2024թ.

	
	№ 64.39/23890-2024

	Դիտողություններ և առաջարկություններ չունի:
	

	15. ՀՀ ներքին գործերի նախարարություն
	22.07.2024թ.

	
	№ 43/6/121671-2024

	Հիմք ընդունելով նախագծով առաջարկվող «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի իրավակարգավորումները՝ առաջարկում եմ նշված փաթեթի շրջանակում լրացում կատարել նաև «Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» օրենքի 6-րդ հոդվածի 7-րդ մասում, մասնավորապես՝ «ծառայություն» բառից հետո լրացնելով «, Հայաստանի Հանրապետության պետական պահպանության ծառայության՝» բառերով:
	Ընդունվել է

	16. ՀՀ մարդու իրավունքների պաշտպան
	12.07.2024թ.

	
	№01/13.3/3073-2024

	Դիտողություններ և առաջարկություններ չունի:
	

	17. ՀՀ արդարադատության նախարարություն
	20.08.2024թ.

	
	№//33103-2024

	««Հատուկ պետական պաշտպանության ենթակա անձանց անվտանգության ապահովման մասին» օրենքում և հարակից օրենքներում փոփոխություններ և լրացումներ կատարելու մասին օրենքների նախագծերի փաթեթի վերաբերյալ հայտնում ենք հետևյալը.

1․ ««Հատուկ պետական պաշտպանության ենթակա անձանց անվտանգության ապահովման մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասի 2-րդ կետի համաձայն՝ Ծառայության պետը սույն օրենքով չկարգավորված մասերով օգտվում է «Ազգային անվտանգության մարմիններում ծառայության մասին» օրենքով լիազոր մարմնի ղեկավարին վերապահված լիազորություններից:

ՀՀ սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:

Հիմք ընդունելով վերոգրյալ իրավանորմի դրույթները՝ անհրաժեշտ է Ծառայության պետի լիազորությունները սպառիչ կերպով սահմանել համապատասխան ոլորտը կարգավորող օրենքով՝ բացառելով Նախագծում նման կարգավորումների նախատեսումը։

Միաժամանակ վերոնշյալի համատեքստում խնդրահարույց է նաև Նախագծի 4-րդ հոդվածով նախատեսվող այն կարգավորումները, որոնցով Ծառայության պետին և ծառայության պետի՝ ոչ զինվորական ծառայության պաշտոն զբաղեցնող տեղակալներին տրվում է ծառայության տնօրինության տակ գտնվող հատուկ միջոցներ և զենք կրելու, պահելու և կիրառելու իրավունք, ինչը խնդրահարույց է ««Հատուկ պետական պաշտպանության ենթակա անձանց անվտանգության ապահովման մասին» օրենքի 10-րդ հոդվածի 3-րդ մասով թվարկված Ծառայության պետին վերապահված լիազորությունների, ինչպես նաև նույն օրենքով Ծառայության պետի՝ ոչ զինվորական ծառայության պաշտոն զբաղեցնող տեղակալներին տրվող լիազորությունների շրջանակում, ուստի Նախագծի վերոնշյալ դրույթները ունեն վերանայման և լրացուցիչ հիմնավորման կարիք։ 
	Չի ընդունվել
Ծառայության պետի լիազորությունները սպառիչ կերպով սահմանվել էին  Նախագծի սկզբնական տարբերակում: Սակայն խմբագրված և Նախագծի 1-ին հոդվածի 1-ին մասի 2-րդ կետով առաջարկվող կարգավորման համար հիմք է հանդիսացել ՀՀ վարչապետի աշխատակազմի քաղաքացիական ծառայության գրասենյակի դիրքորոշումն առ այն (տես՝ ամփոփաթերթ-1, կետ 6), որ Ծառայությունում ծառայության անցման հետ կապված հարաբերությունները ենթակա են կարգավորման պետական ծառայության առանձին տեսակ հանդիսացող ազգային անվտանգության մարմիններում ծառայությունը կարգավորող օրենսդրությանը համապատասխան՝ «Հատուկ պետական պաշտպանության ենթակա անձանց անվտանգության ապահովման մասին» օրենքով չկարգավորված մասերով, իսկ «Հատուկ պետական պաշտպանության ենթակա անձանց անվտանգության ապահովման մասին» օրենքով պետք է սահմանվեն պետական պահպանություն իրականացնող մարմնում՝ Պետական պահպանության ծառայությունում ծառայության հետ կապված առանձնահատկությունները: 
Բացի այդ, կարծում ենք, որ Նախագծով առաջարկվող կարգավորմամբ պահպանված է ՀՀ սահմանադրության 6-րդ հոդվածի 1-ին մասի պահանջն առ այն, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, քանի որ լիազոր մարմնի ղեկավարին վերապահված լիազորություններն արդեն իսկ սահմանված են «Ազգային անվտանգության մարմիններում ծառայության մասին» օրենքով, իսկ Ծառայության պետին վերապահված լիազորությունը օգտվելու «Ազգային անվտանգության մարմիններում ծառայության մասին» օրենքով լիազոր մարմնի ղեկավարին վերապահված մի շարք լիազորություններից, նույնպես սահմանվելու է օրենքով (սույն Նախագծով):  
Ինչ վերաբերում է Նախագծի 4-րդ հոդվածով նախատեսվող կարգավորումներին, ապա հարկ է նշել հետևյալը. «Հատուկ պետական պաշտպանության ենթակա անձանց անվտանգության ապահովման մասին» օրենքի 1-ին հոդվածի համաձայն, պետական պահպանությունը պետական պահպանության օբյեկտների անվտանգության ապահովման և պահպանվող օբյեկտների պաշտպանության ոլորտի գործառույթ է, որն իրականացվում է իրավական, կազմակերպական, պահպանական, ռեժիմային, օպերատիվ-հետախուզական, տեխնիկական և այլ միջոցառումների համակցության հիման վրա, իսկ նույն օրենքի 11-րդ հոդվածում թվարկված են Ծառայության հիմնական խնդիրները (օր.՝ պետական պահպանության օբյեկտներին սպառնացող վտանգը կանխատեսելը և բացահայտելը, այդ սպառնալիքների կանխարգելման համար համալիր միջոցառումներ իրականացնելը, պետական պահպանության օբյեկտների անվտանգությունն ապահովելը նրանց մշտական կամ ժամանակավոր գտնվելու վայրում, այդ թվում՝ երթևեկության ժամանակ և այլն):

10-րդ հոդվածի 3-րդ մասի 1-ին կետի համաձայն Ծառայության պետը պատասխանատու է ծառայության առջև դրված խնդիրների ու գործառույթների իրականացման համար, իսկ 13-րդ կետի համաձայն Ծառայության պետը կատարում է պարտականությունների բաշխում իր և իր տեղակալների միջև.

Ծառայության պետը և Ծառայության պետի տեղակալը (Ծառայության պետի կողմից իր իրավասությանը վերապահված պարտականությունների շրջանակներում) ծառայության առջև դրված խնդիրներն ու գործառույթներն իրականացնելիս, ոչ միայն համակարգում են, այլ նաև մշտապես անմիջապես մասնակցում են իրենց կողմից համակարգվող ստորաբաժանումների կողմից իրականացվող պետական պահպանությանը, ինչն անհնար է առանց հատուկ միջոցներ և զենք կրելու, պահելու և կիրառելու իրավունք վերապահելու: Կարելի է փաստել, որ թեև Ծառայության պետի և Ծառայության պետի տեղակալների պաշտոնները զինվորական ծառայության պաշտոնների փոխարեն դարձել են վարչական պաշտոններ, սակայն նրանց գործառույթը, որպես այդպիսին, չի փոխվել:   ՈՒստի նրանց հատուկ միջոցներ և զենք կրելու, պահելու և կիրառելու իրավունք վերապահելը խիստ կարևոր է:  

	2. Նախագծի 3-րդ հոդվածով նախատեսվում է, որ Ծառայությունը պետական պահպանություն իրականացնելու նպատակով իրավունք ունի՝ հանցագործությունների կանխարգելման, հանցագործություն կատարած կամ դրանց կատարման մեջ կասկածվող անձանց հետապնդելու և ձերբակալելու, շտապ և անհետաձգելի բժշկական օգնության կարիք ունեցող ֆիզիկական անձանց բժշկական օգնություն և սպասարկում իրականացնող հաստատություններ հասցնելու, ինչպես նաև պետական պահպանության օբյեկտների և պահպանվող օբյեկտների անվտանգության սպառնալիքների կանխարգելման համար, անհետաձգելի դեպքերում օգտագործել ֆիզիկական անձանց և կազմակերպություններին պատկանող տրանսպորտային միջոցները: Ծառայությունը, Հայաստանի Հանրապետության քաղաքացիական օրենսդրությանը համապատասխան, պարտավոր է հատուցել նրանց պատճառած վնասը:

Վերոնշյալ իրավակարգավորումը նախատեսելու անհրաժեշտությունը, Նախագծին կից ներկայացված հիմնավորման համաձայն՝ պայմանավորված է նրանով, որ նույն օրենքով կարգավորված չեն հանցագործությունների կանխարգելման, հանցագործություն կատարած կամ դրանց կատարման մեջ կասկածվող անձանց հետապնդելու և ձերբակալելու, շտապ բժշկական օգնության կարիք ունեցող ֆիզիկական անձանց բժշկական օգնություն և սպասարկում իրականացնող հաստատություններ հասցնելու, ինչպես նաև պետական պահպանության օբյեկտների և պահպանվող օբյեկտների անվտանգության սպառնալիքների կանխարգելման համար, անհետաձգելի դեպքերում Ծառայության կողմից ֆիզիկական անձանց և կազմակերպություններին պատկանող տրանսպորտային միջոցներն օգտագործելու հետ կապված փոխհարաբերությունները, մինչդեռ նման կարգավորումներ առկա են  «Ազգային անվտանգության մարմինների մասին» և «Ոստիկանության մասին» օրենքներով: 

Թվարկված նպատակների համար չեն կարող օգտագործվել դիվանագիտական, հյուպատոսական, օտարերկրյա պետությունների ներկայացուցիչներին, միջազգային կազմակերպություններին պատկանող տրանսպորտային միջոցները.

Այս կապակցությամբ հայտնում ենք, որ հաշվի առնելով վարչապետին ենթակա պետական պահպանության ծառայության գործառույթների բավականին նեղ շրջանակը՝ ի տարբերություն «Ազգային անվտանգության մարմինների մասին» և «Ոստիկանության մասին» օրենքներով նախատեսված մարմինների, գտնում ենք, որ վերոնշյալ իրավակարգավորումը ունի լրացուցիչ հիմնավորման կարիք:
	Չի ընդունվել
ՀՀ վարչապետի 2023 թականի մարտի 29-ի «Հայաստանի Հանրապետության պետական պահպանության ծառայության կանոնադրությունը և կառուցվածքը հաստատելու մասին» №354-Լ որոշմամբ հաստատված կանոնադրության 9-րդ կետում թվարկված են Ծառայության գործառույթները, որոնց շրջանակը չի կարելի նեղ համարել (անգամ «Ազգային անվտանգության մարմինների մասին» և «Ոստիկանության մասին» օրենքներով նախատեսված մարմինների համեմատ): Բացի այդ, Ծառայության գործառույթների շրջանակը չի նսեմացնում Նախագծով առաջարկող դրույթի ամրագրման անհրաժեշտությունը, ավելին՝ նպաստում է Ծառայության կողմից ինչպես պետական պահպանության օբյեկտների անվտանգության ապահովմանն ուղղված, այնպես էլ այլ գործառույթների առավել արդյունավեր իրականացմանը:
Հարկ է շնել, որ հնարավոր չէ սպառիչ կերպով թվարկել բոլոր այն իրավիճակները, որոնց դեպքում անհրաժեշտություն կառաջանա օգտագործել ֆիզիկական անձանց և կազմակերպություններին պատկանող տրանսպորտային միջոցները, սակայն Նախագծով առաջարկվող դրույթը ինչպե´ս հանցագործությունների կանխարգելման, հանցագործություն կատարած կամ դրանց կատարման մեջ կասկածվող անձանց հետապնդելու և ձերբակալելու, շտապ և անհետաձգելի բժշկական օգնության կարիք ունեցող ֆիզիկական անձանց բժշկական օգնություն և սպասարկում իրականացնող հաստատություններ հասցնելու անհրաժեշտության համատեքստում, այնպե´ս էլ պետական պահպանության օբյեկտների և պահպանվող օբյեկտների անվտանգության սպառնալիքների կանխարգելմանն ուղղված միջոցառումների համատեքստում ունի խիստ կարևոր նշանակություն:

	3․ Ղեկավարվելով «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի դրույթներով, որոնց համաձայն՝ «Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով»՝ անհրաժեշտ է Նախագծի 3-րդ և 6-րդ հոդվածում առկա չհամարակալված պարբերությունները համարակալել։ 
	Ընդունվել է
Նախագծի 3-րդ և 6-րդ հոդվածում առկա չհամարակալված պարբերությունները միացվել են իրար՝ նույն կետի (Նախագծի 3-րդ հոդված) և նույն մասի (Նախագծի 6-րդ հոդված) ներքո:

	4․ Նախագծի 7-րդ հոդվածով 1-ին մասի 1-ին կետով նախատեսվում է, որ Ծառայության պետի տեղակալ կարող է նշանակվել այն ծառայողը, որը մինչև նշանակումն զբաղեցրել է ծառայության ծառայողների բարձրագույն խմբի պաշտոն կամ մինչև նշանակումն առնվազն 1 տարի զբաղեցրել է ծառայության ծառայողների գլխավոր խմբի պաշտոն և ունի գնդապետից ոչ ցածր կոչում, իսկ գործող կարգավորմամբ՝ նույն դեպքի համար նախատեսված է 3 տարված ծառայության ծառայողների գլխավոր խմբի պաշտոն զբաղեցրած լինելու պահանջ։

Այս առումով հարկ ենք համարում նշել, որ Նախագծին կից ներկայացված հիմնավորմամբ՝ վերոնշյալ կարգավորման նախատեսումը որևէ կերպ հիմնավորված կամ պատճառաբանված չէ, ուստի տվյալ պարագայում պարզ չէ, թե գործնականում ինչ նպատակ է հետապնդում նման իրավակարգավորումների նախատեսումը։


Հիմք ընդունելով վերոգրյալը և ղեկավարվելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի դրույթներով՝ գտում ենք, որ Նախագծի վերոնշյալ կարգավորումը ունի լրացուցիչ հիմնավորման կարիք։
	Ընդունվել է
Հիմնավորումը լրամշակվել է:

	
5․ Նախագծի 9-րդ հոդվածով նոր խմբագրությամբ շարադրվող «Հատուկ պետական պաշտպանության ենթակա անձանց անվտանգության ապահովման մասին» օրենքի 17․1-րդ հոդվածի 15-րդ հոդվածի համաձայն՝ այն ծառայողը, որի վերաբերյալ ատեստավորման արդյունքներով կայացվել է «ենթակա չէ հավելավճար հաշվարկելու» եզրակացությունը, հավելավճար հաշվարկելու նպատակով ատեստավորում անցնելու համար տվյալ տարվա ընթացքում կարող է դիմել ոչ ավելի, քան երկու անգամ:


Գտնում ենք, որ նախագծի վերոնշյալ կարգավորումը խնդրահարույց է և ունի լրացուցիչ հիմնավորման կարիք, քանի որ տվյալ պարագայում պարզ չէ, թե ինչու այն ծառայողը, որը չի հաղթահարել ատեստավորումը պետք է նույն տարում հնարավորություն ունենա կրկին անցնել նույն ատեստավորումը, միաժամանակ տվյալ պարագայում պարզ չէ նաև, թե անձը ընդհանուր առմամբ քանի անգամ կարող է դիմել ատեստավորում անցնելու համար՝ 2 թե 3։


Այս առումով հարկ է նկատի ունենալ «Ազգային անվտանգության մարմիններում ծառայության մասին» օրենքի 28-րդ հոդվածի 12-րդ մասը, որի համաձայն՝ այն ծառայողները, որոնց վերաբերյալ ատեստավորման արդյունքներով կայացվել է «ենթակա չէ հավելավճար հաշվարկելու» եզրակացությունը, յուրաքանչյուր տարի մեկ անգամ կարող են դիմել նոր ատեստավորում անցնելու համար:
	Ընդունվել է
Օրենքի 17.1-ին հոդվածի 4-րդ մասի համաձայն Ծառայության ծառայողները հավելավճար հաշվարկելու նպատակով ատեստավորմանը մասնակցում են կամավոր: Այսինք, յուրաքանչյուր ծառայող ինքն է որոշում հավելավճար հաշվարկելու նպատակով ատեստավորմանը մասնակցելու նպատակահարմարությունը, ելնելով իր ֆիզիկական և կրակային  պատրաստվածության աստիճանից, գիտելիքների մակարդակից և այլն: Միևնույն ժամանակ ատեստավորման գործընթացը անհարկի չծանրաբեռնելու անհրաժեշտությունից ելնելով՝ այն ծառայողին, որի վերաբերյալ ատեստավորման արդյունքներով կայացվել է «ենթակա չէ հավելավճար հաշվարկելու» եզրակացությունը, Նախագծի խմբագրված տարբերակով թույլատրվելու է նոր ատեստավորմանը մասնակցել եզրակացությունը կայացվելուց հետո ոչ շուտ քան 3 ամիս հետո, որպեսզի վերջինս պատրաստվի, ինչից հետո միայն դիմի ատեստավորմանը մասնակցելու համար: 



	
6․ Անհրաժեշտ է Նախագծի 11-րդ հոդվածի 1-ին մասի 1-ին կետով նախատեսվող փոփոխությանը զուգահեռ փոփոխել նաև «Հատուկ պետական պաշտպանության ենթակա անձանց անվտանգության ապահովման մասին» օրենքի 5-րդ գլխի վերնագիրը։
	Ընդունվել է

	
7․ Նախագծի 12-րդ հոդվածով «Հատուկ պետական պաշտպանության ենթակա անձանց անվտանգության ապահովման մասին» օրենքի 21-րդ հոդվածում լրացվող նոր 1․1-րդ մասի համաձայն՝ սույն օրենքի իմաստով հարձակում կամ հարձակման սպառնալիք է համարվում յուրաքանչյուր հարձակում կամ հարձակման սպառնալիք, որը կատարվում է ինչպես ցանկացած տեսակի զենքի կիրառմամբ, կամ այնպիսի առարկաների կիրառմամբ, որոնք կառուցվածքով նման են իսկական զենքի կամ արտաքնապես չեն տարբերվում դրանից, կամ այնպիսի առարկաների (նյութերի) կամ մեխանիզմների կիրառմամբ, որոնց օգնությամբ կարող է մարդու մահ կամ առողջությանը ծանր վնաս պատճառվել, այնպես էլ առանց դրանց:


Գտնում ենք, որ Նախագծի վերոնշյալ կարգավորումը, որի համաձայն՝ Նախագծի իմաստով հարձակում կամ հարձակման սպառնալիք է համարվում նաև այն հարձակում կամ հարձակման սպառնալիքը, որը իրականացվում է նաև առանց վերոնշյալ միջոցների կիրառմամբ՝ խնդրահարույց է իրավական որոշակիության և ուժի գործադրման համաչափության սկզբունքների տեսանկյունից, ուստի գտնում ենք, որ նախագծի վերոնշյալ դրույթները անհրաժեշտ է վերանայել։
	Մասամբ է ընդունվել
Հարկ է նշել, որ սույն դրույթը Նախագծում ներառելու առաջարկով (Ձեզ ներկայացված խմբագրությամբ) հանդես էր եկել ՀՀ արդարադատության նախարարությունը՝ աշխատանքային կոնսուլտացիաների ընթացքում: 

Բացի այդ, գտնում ենք, որ Նախագծով առաջարկվող կարգավորումը, համաձայն որի հարձակում կամ հարձակման սպառնալիք է համարվում այն գործողությունը, որն իրականացվել է նաև առանց Նախագծով նշված միջոցների կիրառման, համապատասխանում է իրավական որոշակիության սկզբունքին (res judicata) հետևյալ պատճառաբանությամբ.
Անդրադառնալով որոշակիության սկզբունքին՝ Սահմանադրական դատարանն իր որոշումներում արտահայտել է իրավական դիրքորոշումներ առ այն, որ մասնավորապես, որևէ իրավական նորմ չի կարող համարվել «օրենք», եթե ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղել իր վարքագիծը (ՍԴՈ-630), օրենսդրության մեջ օգտագործվող հասկացությունները պետք էլ լինեն հստակ, կանխատեսելի, մատչելի (ՍԴՈ-1270):
Նախագծով առաջարկվող կարգավումը հստակ, մատչելի և սպառիչ կերպով ձևակերպում է հարձակման հասկացությունը, այն է՝ 
· գործողություն, որը կարող է մարդու մահ կամ առողջությանը վնաս պատճառել (դրույթը խմբագրվել է. Ձեզ ներկայացված խմգարությամբ՝ ծանր վնաս),
·  գործողություն, որը կատարվել է ինչպես ցանկացած տեսակի զենքի կիրառմամբ, կամ այնպիսի առարկաների կիրառմամբ, որոնք կառուցվածքով նման են իսկական զենքի կամ արտաքնապես չեն տարբերվում դրանից, կամ այլ առարկաների (նյութերի) կամ մեխանիզմների կիրառմամբ, այնպես էլ առանց դրանց,
ինչը թույլ կտա քաղաքացուն (թե´ Ծառայության զինծառայողին, թե´ ենթադրայլ իրավախախտին) իր վարքագիծը համատեղել դրա հետ:
Իսկ ինչ վերաբերվում է ուժի գործադրման համաչափության սկզբունքին, ապա «Հատուկ պետական պաշտպանության ենթակա անձանց անվտանգության ապահովման մասին» օրենքի 19-րդ հոդվածի 1-ին մասի 2-րդ պարբերության համաձայն՝ Ֆիզիկական ուժ, հատուկ միջոցներ և (կամ) զենք գործադրելու ընտրություն կատարելիս ծառայության ծառայողն առաջնորդվում է՝ ելնելով ստեղծված իրավիճակից, իրավախախտման բնույթից և իրավախախտի անձից։
Միևնույն ժամանակ հոդվածը խմբագրվել է:

	8. Նախագծի 15-րդ հոդվածի (նոր խմ.՝ 16-րդ) 2-րդ մասի համաձայն՝ սույն օրենքի 9-րդ հոդվածն ուժի մեջ է մտնում ատեստավորման կարգը սահմանող վարչապետի որոշման մեջ սույն օրենքի 9-րդ հոդվածից բխող լրացումներն ու փոփոխությունները կատարելու մասին վարչապետի որոշումն ուժի մեջ մտնելու պահից, որն ընդունվում է սույն օրենքն ուժի մեջ մտնելուց հետո՝ վեցամսյա ժամկետում:

Վերոնշյալ իրավակարգավորման կապակցությամբ նախ հարկ ենք համարում նշել, որ այդ իրավակարգավորումն անհրաժեշտ է վերանայել՝ սահմանելով Նախագծի 9-րդ հոդվածի ուժի մեջ մտնելու հստակ ժամկետ, միաժամանակ հարկ ենք համարում նշել, որ օրենքից բխող ենթաօրենսդրական նորմատիվ իրավական ակտը չի կարող ուժի մեջ մտնել, քանի դեռ համապատասխան օրենքի դրույթը, որից բխում է տվյալ ենթաօրենսդրական ակտը, չի ընդունվել և ուժի մեջ չի մտել, ուստի առաջնահերթ անհրաժեշտ է ուժի մեջ մտցնել համապատասխան օրենքի դրույթը։
Միաժամանակ հարկ է նշել, որ օրենքի ուժի մեջ մտնելը, այդ օրենքից բխող ենթաօրենսդրական նորմատիվ իրավական ակտի ուժի մեջ մտնելու հետ կապելու պարագայում, օրենքի ուժի մեջ մտնելը կդառնա անհնարին։

Ուստի առաջարկում ենք առաջնորդվել «Նորմատիվ իրավական ակտերի մասին» օրենքի 27-րդ հոդվածի 1-ին մասի կարգավորումներով, որոնց համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
	Ընդունվել է
Հոդվածը խմբագրվել է 

	9. Միաժամանակ հայտնում ենք, որ ««Հայաստանի Հանրապետության զինված ուժերի կարգապահական կանոնագիրք» օրենքում փոփոխություն և լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին», ««Պետական գույքի կառավարման մասին» օրենքում փոփոխություն կատարելու մասին»,  ««Արտաքին հետախուզական գործունեության և արտաքին հետախուզության ծառայության մասին» օրենքում լրացում կատարելու մասին» և ««Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» օրենքում լրացում կատարելու մասին» օրենքների նախագծերի վերաբերյալ առարկություններ չունենք:
	Ընդունվել է ի գիտություն


